
கணபதிக்கு ஒருகணம் தன் செவிகளையே நம்ப முடியவில்லை. அவன் தன்னையும் மீறி, சுத்தப் பொய். பாபு நிச்சயமாய் இந்த மாதிரி ஒரு திருட்டைச் செய்திருக்கவே மாட்டான். நீங்களாக அவன் மீது இப்படி ஒரு அபாண்டப் பழியைச் சுமத்தி யிருக்கிறீர்கள்’’ என்று கத்தினன்.

உடனே ராஜு, “ஏன் கணபதி நீ இப்படிக் கத்தறே? நாங்க எதுக்காக பாபுவின்மீது வீண்பழியைச் சுமத்தணும்?” என்றான்.

கணபதி மெளனமாக அவர்களை யெல்லாம் ஒரு கணம் தன் அரை விழிகளைத் திறந்து பார்த்தான். அவன் மனம் மிகவும் சங்கடத்திற்குள்ளாகி இருந்தது அவனது முக பாவத்தினால் நன்கு விளங்கியது.

பாபு, மூர்த்தி அவர்கள் எல்லோருமே ஒன்றாகத்தான் இந்தக் கலைமகள் கல்லூரியில் நுழைந்தார்கள். அப்போது அவர்களுக்குள் எவ்விதக் கோஷ்டிப்பூசலும் இல்லை. ஒவ்வொருவர் மீதும் ஒவ்வொருவர் உயிரையே வைத்திருந்தனர். அப்படிப் பழகியவர்கள்தான் இன்று, எலியும் பூனையுமாக எதிர்க்கட்சிகளில் நிற்கின்றனர்.

கடந்துபோன அந்த இனிய நாட்களை எண்ணிப் பார்த்த போது கணபதியின் கண்களில் லேசாகக் கண்ணிர் பூத்தது. பாபுவின் மீது மூர்த்திக்கு இப்படியொரு மனக் கசப்பு எழக் காரணமாயிருந்த பழையதொரு சம்பவத்தை கணபதி இன்னும் மறக்கவில்லை.

ஆனால் அதற்காக, மேலும் மேலும் மூர்த்தியை இப்படியே அவன் வழியில் விட்டு வைக்கவும் கணபதிக்கு விருப்பமில்லை. எல்லாவற்றிற்கும் சிகரம் வைத்தாற்போல், பாபு மீது திருட்டுப் பட்டம் கூடச் சுமத்த மூர்த்தி துணிந்துவிட்ட பிறகும். தன் மனத்திலுள்ளதைக் கூறி, நண்பனைத் திருத்தா

		 இப்பக்கம் கடைசியாக 2 சனவரி 2024, 11:01 மணிக்குத் தொகுக்கப்பட்டது.

